
Annotatsiya: maqolada talabalarda nutq madaniyati fani doirasida ifodali o‘qish 

bo‘yicha bilim va malakalarini takomillashtirish jarayonida raqamli texnologiyalarning 

o‘rni, samarasi, bu boradagi xorij tajribalari, ifodali o‘qish va nutq madaniyati darslarini 

raqamli texnologiyalardan foydalangan holda tashkil etish shakllari, yangi shakllanadigan 

kompetensiyalarning taklif etilayotgan ta’lim vositalariga mutanosibligi kabi masalalar 

yoritiladi. 

Аннотация: в статье рассматриваются роль и эффективность цифровых 

технологий в процессе совершенствования знаний и навыков выразительного чтения в 

рамках дисциплины "Культура речи". Анализируются зарубежные практики, формы 

организации уроков выразительного чтения и культуры речи с использованием 

цифровых технологий, а также соответствие новых компетенций предлагаемым 

образовательным средствам. 

"Culture of Speech" discipline. It analyzes foreign practices, forms of organizing expressive 

reading and culture of speech lessons using digital technologies, as well as the alignment of 

new competencies with the proposed educational tools. 

Keywords: expressive reading, improvement of knowledge and skills, digital 

technologies, foreign experience, forms of organization, effectiveness. 

 

KIRISH 

Mustaqil ta'lim – o‘quv jarayonining ajralmas qismi bo‘lib, talabaning 

muayyan fanga oid xususiy kompetensiyalarni egallash va rivojlantirish, mustaqil 

fikrlash, masala va muammoli vaziyatlarni tahlil qilish va yechimini izlash, uni 

taqdim etish ko‘nikmalarini egallash hamda auditoriyada olingan bilim, ko‘nikma va 

malakalarini mustahkamlash, qo‘shimcha ma’lumot va materiallarni mustaqil 

o‘rganishga qaratilgan muhim o‘qitish shakli. Bugun mustaqil ta’lim jarayoni 

samaradorligini raqamli texnologiyalarsiz tasavvur etib bo‘lmaydi va bu jarayon 

yuzasidan qator ilmiy izlanishlar olib borilmoqda. 

ADABIYOTLAR TAHLILI 

Mustaqil Davlatlar Hamdo‘stligi (MDH) mamlakatlari olimlaridan A.Belits-

Geyman, G.Kravchenko, I.Krasilьnikov, M.Medvedeva, M.Nikitina, M.Orlova, 

Yu.Rubin, V.Fandeylar raqamli texnologiyalarni qo‘llash, aralash ta’lim sharoitida 

o‘qitish jarayonlarini jadallashtirish masalalarini o‘rganishgan bo‘lsa, xorijlik 

olimlardan K.Peppler, A. Alawad, R.Sweeny, R.Guillard-Patton, O.Gude, A.Pennisi, 

T.Smith, S.Wolffenbüttellar raqamli kompetensiyalarni shakllantirish bo‘yicha 

tadqiqotlar o‘tkazishgan. Metodist olima M.Sobirovaning fundamental 

tadqiqotlarida kasbiy mutaxassislikni rivojlantirishda ta’limdagi yondashuvlarning 

o‘rni va ahamiyati, yondashuvlarning ta’lim sifatini oshirishdagi nazariy va amaliy 

jihatlari yoritiladi[3-12]. Tadqiqotchi M.G’ofurova tadqiqotlarida [13-14] mustaqil 

ta’limni tashkil etish jarayonini takomillashtirish, bo‘lg‘usi mutaxassislarga 

mashg‘ulotlar olib borishda integrativ yondashuvlar, nutqiy muloqot masalalari 

yoritiladi. 

TADQIQOT METODOLOGIYASI 

Мaqolada talabalarda nutq madaniyati fani doirasida ifodali o‘qish bo‘yicha 

bilim va malakalarini takomillashtirish jarayonida raqamli texnologiyalarning o‘rni, 

samarasi, bu boradagi xorij tajribalari, ifodali o‘qish va nutq madaniyati darslarini 

raqamli texnologiyalardan foydalangan holda tashkil etish shakllari, yangi 

shakllanadigan kompetensiyalarning taklif etilayotgan ta’lim vositalariga 

mutanosibligi kabi masalalar tahlil qilinadi. 

TAHLILLAR VA NATIJALAR 

Tahlillar bugun XXI asrda axborot va kommunikatsion texnologiyalarning 

rivojlanishi barcha sohalarda bo‘lgani kabi ta’lim tizimida, xususan, oliy ta’lim tizimi 

filologik yo‘nalish 1-kurslari o‘quv rejasida ko‘rsatilgan “Ifodali o‘qish va nutq 

madaniyati” fanini o‘qitishda ham zamonaviy talablar asosida ta’lim sifatini 

yanada oshirishni taqozo qilmoqda. Bu holat shubhasiz, mazkur fanni o‘qitish sifatini 

yanada oshirish hamda talabalarda mazkur fan bo‘yicha o‘zlashtirgan bilimlaridan 

kundalik faoliyati davomida foydalana olish hamda kasbiy kompetensiyalari 

samaradorligini oshirish uchun ta’lim jarayoniga yangicha yondashuv zaruriyatini 

yuzaga keltiradi. Buning uchun ushbu fanga tegishli huquqiy-me’yoriy hujjatlar va 

dasturlar orqali belgilab berilgan talablarni inobatga olgan holda dars jarayonlarini 

nafaqat zamonaviy pedagogik texnologiyalar, shu bilan birga, axborot-

kommunikatsion va raqamli texnologiyalardan samarali foydalangan holda tashkil 

etish lozim. 

Shu o‘rinda, nutq madaniyatini o‘qitish borasida XX asrda shakllangan va 

ayni paytda O‘zbekiston ta’lim tizimida keng qo‘llanilayotgan o‘qitish uslublari 

bilan bir qatorda, ayni paytda, jahon tajribasida qo‘llanilayotgan va o‘zining ijobiy 

samarasini bergan “Tajribaviy ta’lim (Experiential learning)”, “Loyiha uslubi 

(Project method)” kabi uslublarni o‘zlashtirish va ulardan foydalanish ham bugungi 

kunning muhim masalalaridan biridir. 

Talabalarda nutq madaniyati fani doirasida ifodali o‘qish bo‘yicha bilim va 

malakalarini takomillashtirish jarayonida raqamli texnologiyalar, xususan, axborot 

kommunikatsion texnologiyalari va grafik ilovalarning ham ahamiyati katta. 

Raqamli texnologiyalar yordamida yaratiladigan multimediali formatdagi 

materiallar o‘zining ovoz va tasvirlarni aniq taqdim qilish, ma’lumotlarni yanada 

chuqurroq anglash uchun maxsus effektlarni yarata olish hamda keng ko‘lamli vizual 

ma’lumotlar taqdim eta olish  imkoniyalari bilan ta’lim sohasida beqiyos ahamiyatga 

ega. 

Darslarda kompyuterlardan foydalanish o‘quv jarayonining har ikki subyekti 

-- o‘qituvchi va talaba faolligini oshiradi, ta’lim olishning individuallashuvini 

ta’minlaydi. Natijada, talaba shaxsining rivojlanishi ham rag‘batlantiriladi, uning 

qaror qabul qilishda mustaqilligi, tashabbuskorligi, vazifalarni aniq bajarishiga 

bo‘lgan ishonchi ortadi. Ta’lim jarayonida o‘qituvchi va talaba o‘rtasida qaytar aloqa 

sezilarli darajada oshadi. Bu jarayon pedagogik faoliyat uchun muhim jihatlar 

hisoblanadi.  

Tajriba ishlarini olib borish jarayonida xorijiy mamlakatlar, jumladan, 

Finlyandiya va Janubiy Koreya mamlakatlari misolida n u t q  o ‘ s t i r i s h ,  n u t q  

m a d a n i y a t i  ta’limi tizimida raqamli texnologiyalardan foydalanish tajribalarini 

o‘rganib chiqdik. 

Finlyandiya tajribalarida raqamli texnologiyalarga bo‘lgan e’tibor asosan ikki 

maqsadga qaratilgani kuzatildi: 

- birinchidan, talabalarning dasturlash, ma’lumotlarni tahlil qilish, dizayn va boshqa 

talab yuqori bo‘lgan hamda texnologiyalarga bog‘liq kompetensiyalarini 

rivojlantirishga ko‘maklashish; 

- ikkinchidan, talabalarga yo‘naltirilgan ta’lim, fanlararo ta’lim, izlanuvchan ta’lim, 

loyihaga yo‘naltirilgan ta’lim va boshqalar kabi ma’lumotlardan ochiq foydalanish 

imkoniyati va o‘quv samaradorligini oshirish vositalaridan foydalanish natijasida 

ijobiy natijalar bergan pedagogik yondashuvlarni qo‘llab-quvvatlash.  

Koreya ta’lim tizimida Axborot-kommunikatsiya texnologiyalarini qo‘llash va 

ulardan keng foydalanishni 2005-yilda boshladi va hukumat raqamli 

texnologiyalarni ta’limni rivojlantiruvchi asosiy vositalardan biri deb hisoblaydi. 

Jahon tajribasi shuni ko‘rsatadiki, nutq madaniyati, notiqlik va san’at fanlarini 

o‘qitish jarayonida raqamli texnologiyalardan foydalanish talabalarda nafaqat 

mazkur fanlarga bo‘lgan qiziqishlarini orttirish, talabada nafosatni, tafakkur 

qilishni, mantiqiy hamda izchil fikrlashni shakllantirishda ko‘maklashadi. Ularda 

olingan bilimlarni uzoq vaqt yodda saqlab qolish hamda kelajakka oid bilim va 

malakalarni shakllantirishda ham katta ahamiyat kasb etadi. 

Raqamli qurilmalardan unumli foydalanish esa mustaqil izlay olish, kerakli 

ma’lumotni qisqa muddat ichida qidirib topish, o‘qituvchi va talaba o‘rtasida 

muntazam fikr almashib turish kabi imkoniyatlarni yaratib berish orqali 

ma’lumotlarni muntazam takrorlanib turishini ta’minlaydi va shu orqali talabalarda 

“mustahkam bilim” shakllanishini ta’minlaydi. 

Ifodali o‘qish va nutq madaniyati darslarini raqamli texnologiyalardan foydalangan 

holda tashkil etishning bugungi holatini quyidagi yo‘nalishlarda ko‘rib chiqishimiz 

mumkin: 

– multimedia yordamida tashkil etiladigan darslar. Sinfda bitta 

kompyuter mavjud, o‘qituvchi uni «elektron doska» sifatida ishlatadi. 

– butunjahon Internet tarmog‘iga kirish imkoniyatiga ega bo‘lgan 

darslar (ham multimedia, ham kompyuter yordami bilan tashkil etilishi mumkin). 

– kompyuter yordamida tashkil etiladigan darslar. Bunday darslar bir 

nechta kompьyuterlar (odatda kompyuter sinfida) yordamida tashkil etiladi, barcha 

o‘quvchilar ularda bir vaqtning o‘zida yoki navbat bilan ishlashi bilan amalga 

oshiriladi. 

Ifodali o‘qish va nutq madaniyatining o‘zi kabi uni o‘qitish ham kundan-kun 

rivojlanmoqda va foaoliyat doirasi kengayib bormoqda. Yillar sari yangi vositalar, 

usullar va materiallar o‘qitish jarayoniga integratsiya qilinmoqda. Bu jarayonda 

raqamli texnologiyalardan foydalanish dars sifatini oshirishga xizmat qiladi va qisqa 

vaqt ichida mavzu yuzasidan ko‘proq ma’lumot olish imkoniyatini beradi. 

Shu o‘rinda, raqamli texnologiyalarni tasniflashda uning xususiyatlarini ham 

inobatga olish zarur. Raqamli texnologiyalar ta’rifi barcha elektron vositalarni, 

avtomatik tizimlarni, texnologik qurilmalarni va ma’lumotlarni ishlab chiqaradigan 

yoki saqlaydigan resurslarni o‘z ichiga oladi. 

Tahlil qilingan va dunyo tajribasida keng qo‘llanilgan tajribalar asosida shuni 

aytish mumkinki, tadqiqotchilar nutqni rivojlantirishga oid ta’lim jarayoniga 

raqamli texnologiyalarni integratsiya qilishda turli vositalardan foydalanganlar. Biz 

bu vostalarni ularning xususiyatlaridan kelib chiqib, rastrli grafika, vektor 

grafikasi, video tahrirlash dasturi va interaktiv turlarga ajratdik. Shu bilan birga 

talabalarda raqamli texnologiyalar bilan ishlash bo‘yicha ko‘nikmalarni 



 

 

_______________________________________________________________________ 658 

shakllantirishda nutq madaniyati fani uchun ajratilgan o‘quv soatlari, mavzularda 

raqamli texnologiyalar bilan ishlash imkoniyatlarini inobatga olgan holda o‘quv 

materiallarni ikki guruhga ajratish mumkin. Bular: 

nazariy darslarda foydalanish uchun mo‘ljallangan interaktiv vositalar; 

amaliy bajarish uchun mo‘ljallangan grafik ilovalar. 

O‘quv auditoriyasida foydalanish imkoniyatlaridan kelib chiqib, birinchi guruh 

materiallarini uch guruhga bo‘lish mumkin: 

a) onlayn interaktiv  dasturlar; 

b) oflayn interaktiv o‘quv vositalari;  

s) gibrid o‘quv vositalari. 

Ikkinchi guruh materiallari ham o‘z o‘rnida uch turga bo‘linadi:  

a) rastrli grafik dasturlar; 

b) vektorli grafik dasturlar; 

s) uch o‘lchamli grafik dasturlar. 

Raqamli texnologiyalarni qo‘llash orqali talabalarda namunaviy dasturda 

keltirib o‘tilgan talablar, jahon tajribasida qo‘llanib kelinayotgan “XXI asr 

malakalari”ni t a l a b a larda shakllantirishni mustaqil ta’lim jarayonida mavjud 

o‘quv dasturi asosida quyidagi tartibda amalga oshirish maqsadga muvofiq:  

Raqamli texnologiyalar yordamida «Ifodali o‘qish va nutq madaniyati» fanidan 

talabalardagi mavjud hamda yangi shakllanadigan kompetensiyalarning taklif 

etilayotgan ta’lim vositalariga mutanosibligi 

 

Dars shakli: amaliy 

 

 

Mavzu nomi 

 

Kompyuter 

ilovalari 

Namunaviy 

dastur da «Ifodali 

o‘qish va nutq 

mada niyati”  

fani uchun 

belgilangan 

mavjud 

kompetensiyalar 

 

Yangi shakllantirilayotgan 

kompetensiyalar 

1-mavzu: 

Barmoq vazni- 

dagi she’rlarni 

ifodali o‘qish 

 

2-mavzu: 

Erkin vazndagi 

she’rlarni ifodali 

o‘qish 

 

3-mavzu: Aruz 

vaznida- gi 

she’rlarni ifodali 

o‘qish” 
 

Web sahifalar 

 

E-kitoblar 

 

Taqdimotlar 

 

Virtual reallik 

 

Adobe 

Illustrator; 

 

3DMax. 
 

- barmoq vazni- 

dagi she’rlarni 

ifodali o‘qish; 

 

- erkin vazndagi 

she’rlarni ifodali 

o‘qiy olish; 

 

- aruz vaznidagi 

she’rlarni ifodali 

o‘qish olish; 

- so‘zlarni aniq talaffuz qilish; 

- tinglovchilar e’tiborini torta olish; 

- raqamli texnologiyalar bilan 

ishlash; 

- tanqidiy fikrlash; 

- barmoq vaznidagi, erkin vazndagi, 

aruz vaznidagi she’rlar talaffuzidagi 

farqni anglash; 

- ta’lim olishni o‘rganish; 

- bilim va ma’lumotlarni qayta 

ishlash; 

- kreativ fikrlash; 

- estetik sezgirlik; 

- vizual idrok etish; 

- milliy madaniyatga oid 

kompetensiyalar; 

- nutq ta’sirchanligini oshirish. 

 
  

 

Ko‘rinib turibdiki, raqamli texnologiyalarni ifodali o‘qish va nutq madaniyati 

darslariga integratsiya qilish o‘quvchilarda nafaqat mavjud ta’lim standartlarida 

belgilangan kompetensiyalarni, shu bilan birga,  jahon talablari asosidagi 

kompetensiyalarni ham shakllantirilishga omil bo‘la oladi. 

Shu o‘rinda mazkur kompetensiyalarni ichzillik, ketma-ketlik hamda 

bo‘limning mazmunga muvofiq olgan holda shakllantirish uchun t a l a b a ni kerakli 

ta’lim vositasi bilan ta’minlashga ehtiyoj paydo bo‘ladi. 

Nutq o‘stirish va nutq madaniyati darslarida foydalaniladigan raqamli 

texnologiyalarni tizimlashtirish o‘quv jarayonida maqsadli yondashuv hamda 

zaruriy kompetensiyalarni shakllantirishda katta ahamiyat kasb etadi. Raqamli 

texnologiyalar juda keng qamrovli bo‘lib, tizimlashtirish orqali talabalarga ayni 

qanday tizimdagi texnologiyani o‘rgatishni tanlashda yordam beradi. 

Talabalarning zamonaviy darslarga oid amaliy ko‘nikmalari hamda nutq 

madaniyatiga oid nazariy bilimlari ko‘lamini yanada kengaytirish maqsadida ifodali 

o‘qish va nutq o‘stirish ta’limi jarayoniga yangicha yondashish, uning mazmunini 

zamon talablariga moslash,  o‘quv materiallarini raqamli vositalar bilan boyitish 

orqali nutq madaniyati darslarini an’anaviy-raqamli (traditional+digital) ko‘rinishda 

uyg‘unlashtirish lozim. 

Talabalarning raqamli kompetentligini shakllantirish uchun nutq madaniyati 

darslariga doir o‘quv materiallarini tizimlashtirish, jumladan, ifodali o‘qish 

darslarini kompyuter grafikasi, raqamli tasvir, fotografiya va demo (multimediali 

taqdimot) kabi raqamli ish shakllarini kompyuterli imitatsiya orqali loyihalash zarur. 

Ta’lim jarayonini tashkil etishda quyidagi tamoyillarga asoslanish ta’limni 

to‘g‘ri tashkil etishda ko‘maklashadi: 

– o‘quv badiiy-ijodiy faoliyatning ifodali vositalarini boyitish tamoyili; 

– ko‘p badiiy xarakterga ega ijodkorlik ta’lim tamoyili; 

– o‘quv jarayonida kompyuter dasturlari  foydalanuvchisining interaktiv rolini 

badiiy ma’lumotlarni boshqarish orqali oshirish tamoyili; 

– o‘quv-badiiy-ijodiy faoliyat muhitining muxtorligi tamoyili. 

XULOSALAR 

Nutq o‘stirishga oid ta’lim jarayonida raqamli texnologiyalardan 

foydalanishning dizaynga oid ko‘nikmalarni intensiv rivojlantirish, nazariy, amaliy 

va onlayn darslarni raqamli o‘qitish tamoyillari asosida loyihalash hamda tajribaviy 

ta’lim nazariyasi (Experiential Learning Theory)ga asoslangan holda tashkil etish 

orqali talabalarda XXI asr ko‘nikmalarini shakllantirishga erishish mumkin. 

